
	 1. Հայաստանի Հանրապետության էկոնոմիկայի նախարարություն
	22.02.2021թ.

	
	N 01/1801-2021

	 1. Նախագծով ներկայացված հարցը Էկոնոմիկայի նախարարության իրավասության շրջանակից դուրս է:
	Ընդունվել է  ի գիտություն:
 

	 2. Հայաստանի Հանրապետության ֆինանսների նախարարություն
	24.02.2021թ.

	
	N 01/8-1/2637-2021

	 1. Նախագծի ընդունման հիմնավորման համաձայն՝ Նախագծի ընդունումը պայմանավորված է «Սննդամթերքի անվտանգության պետական վերահսկողության մասին» ՀՀ օրենքի 16-րդ հոդվածի պահանջների կատարման, ինչպես նաև ներմուծվող սննդամթերքի լաբորատոր փորձաքննություններ կատարած կազմակերպությունների հետ կնքված շրջանակային համաձայնագրերի պահանջների կատարման անհրաժեշտությամբ՝ ներառյալ 2019 և 2020 թվականներից մնացած պարտավորությունները:
Նախագծի ընդունմամբ հնարավորություն կընձեռնվի ներմուծվող սննդամթերքի և կենդանական ծագման մթերքի լաբորատոր փորձաքննություններ կատարած կազմակերպություններին կատարել վճարումներ՝ շրջանակային համաձայնագրով սահմանված կարգով և չափով, ինչպես նաև մարել 2019-2020 թվականների պարտավորությունները 47,021.30 հազ. դրամի չափով՝ համապատասխան գումարների հավաքագրման դեպքում, որից 29,101.40 հազ. դրամը հավաքագրվել է 2020 թվականին:
Այս կապակցությամբ հարկ ենք համարում նշել, որ ի կատարումն ՀՀ կառավարության 2019 թվականի փետրվարի 8-ի «Հայաստանի Հանրապետության կառավարության ծրագրի մասին» թիվ 65-Ա որոշմամբ հավանության արժանացած ՀՀ կառավարության ծրագրի 8.2-րդ կետով ամրագրված դրույթների՝ ՀՀ կառավարության ծրագրով հանրային ֆինանսների կառավարման ոլորտում որդեգրված քաղաքականության իրացումն ապահովելու նպատակով ՀՀ ֆինանսների նախարարության կողմից մշակվել և շրջանառության մեջ է դրվել ««Մարդու իրավունքների պաշտպանի մասին» սահմանադրական օրենքում փոփոխություն կատարելու մասին», ««Գիտական և գիտատեխնիկական գործունեության մասին» օրենքում փոփոխություն կատարելու մասին», ««Կրթության մասին» օրենքում փոփոխություն կատարելու մասին», ««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին», ««Տեղական ինքնակառավարման մասին» օրենքում փոփոխություն կատարելու մասին», «Հայաստանի Հանրապետության հարկային օրենսգրքում փոփոխություններ կատարելու մասին», ««Տեսալսողական մեդիայի մասին» օրենքում փոփոխություններ կատարելու մասին», ««Սննդամթերքի անվտանգության պետական վերահսկողության մասին» օրենքում փոփոխություն կատարելու մասին», ««Պետական գույքի կառավարման մասին» օրենքում փոփոխություններ կատարելու մասին» օրենքների նախագծերի փաթեթը, որը քննարկվել է և հավանության է արժանացել Ֆինանսատնտեսական կոմիտեի 26.01.2021թ. կայացած նիստում:
««Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» օրենքի նախագծով առաջարկվում է «Սննդամթերքի անվտանգության պետական վերահսկողության մասին» 2014 թվականի հունիսի 21-ի ՀՕ-143-Ն օրենքի 16-րդ հոդվածի 3-րդ մասում «Փորձաքննության վճարը» բառերից հետո լրացնել «մինչև փորձաքննության պատվիրումը» բառերով՝ սահմանելով, որ փորձաքննության վճարը լիազոր մարմնի հատուկ հաշվին փոխանցվում է նախապես, այն է՝ մինչև փորձաքննության պատվիրումը։
Նման առաջարկի ընդունման դեպքում կկանխվի ՀՀ սննդամթերքի անվտանգության տեսչական մարմնի կողմից փորձաքննող կազմակերպությունների հանդեպ պարտավորությունների կուտակումը։
Միևնույն ժամանակ հայտնում ենք, որ քննարկվող օրենքների նախագծերի փաթեթին կից ներկայացված ամփոփաթերթում ՀՀ ֆինանսների նախարարության կողմից ընդգծվել է, որ ամենաօպտիմալ լուծումը կլինի այս հարաբերությունների կոնցեպտուալ վերանայումը, և որպես վերանայման տարբերակ կարող է դիտարկվել հետևյալը. փորձաքննությունը սահմանել որպես պետության գործառույթ, դրա դիմաց սահմանել պետական տուրք, իսկ անհրաժեշտ ծառայությունները ձեռք բերել «Գնումների մասին» ՀՀ օրենքով սահմանված կարգով։ Ընդ որում, կարծում ենք, որ վերանայման այս տարբերակը կարող է քննարկվել համակարգի վերափոխման ներկայումս իրականացվող աշխատանքների շրջանակներում։
Ելնելով վերոգրյալից՝ առաջարկում ենք Նախագիծը քննարկել ««Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» օրենքի նախագծով առաջարկվող կարգավորումների շրջանակներում:
	Ընդունվել է ի գիտություն:
Կարծում ենք, ամենաօպտիմալ լուծումը ««Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» օրենքի նախագծով առաջարկվող «Սննդամթերքի անվտանգության պետական վերահսկողության մասին» 2014 թվականի հունիսի 21-ի ՀՕ-143-Ն օրենքի 16-րդ հոդվածի 3-րդ մասում «Փորձաքննության վճարը» բառերից հետո լրացնել «մինչև փորձաքննության պատվիրումը» բառերով  լուծումն է, որը քննարկվել է և հավանության է արժանացել Ֆինանսատնտեսական կոմիտեի 26.01.2021թ. կայացած նիստում:
Պետական տուրքի մասին օրենքի 2-րդ հոդվածի համաձայն՝ ՀՀ–ում  պետական տուրքը պետական մարմինների լիազորությունների իրականացմամբ պայմանավորված` սույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է:
Մինչդեռ Սննդամթերքի անվտանգության պետական վերահսկողության մասին օրենքի 16-րդ հոդվածի 2-րդ և 3-րդ մասերի համաձայն՝ փորձաքննություն կատարելու համար սննդամթերք ներմուծող տնտեսավարող սուբյեկտից գանձվող վճարը փոխանցվում է լիազոր մարմնի հատուկ հաշվին, որը հետագայում փոխանցվում է փորձաքննություն կատարած կազմակերպություններին` յուրաքանչյուր փորձաքննության համար` գնացուցակով սահմանված չափով: Հետևաբար փորձաքննություն կատարելու համար սննդամթերք ներմուծող տնտեսավարող սուբյեկտից վճար գանձվում է ոչ թե Սննդամթերքի անվտանգության տեսչական մարմնի, այլ լաբորատոր փորձաքննություն կատարած կազմակերպությունների մատուցած ծառայությունների դիմաց, որոնց հետ տեսչական մարմինը ՀՀ կառավարության 2013 թվականի նոյեմբերի 14-ի թիվ 1228-Ն որոշմամբ սահմանված կարգով կնքել է շրջանակային համաձայնագրեր:
Բացի այդ հաջորդող տարվա ընթացքում ձեռք բերվելիք փորձաքննության ծառայության տեսակները և գնացուցակը հաստատվում են յուրաքանչյուր տարի, և գները փոփոխվում են: ՀՀ կառավարության 2013 թվականի նոյեմբերի 14-ի թիվ 1228-Ն որոշման հավելվածի 35-րդ կետի համաձայն՝ անակային համաձայնագրերի միջոցով փորձաքննության ծառայություններ ձեռք բերելու յուրաքանչյուր դեպքում լիազոր մարմնի տեսուչը համակարգչային ծրագրի միջոցով` պատահական ընտրությամբ, շրջանակային համաձայնագրեր կնքած մասնակիցներից ընտրում է ընտրված մասնակից և նույն օրը պատվիրում փորձաքննությունը. տնտեսավարող սուբյեկտը տեղյակ չի լինում, թե որ լաբորատորիա է ներկայացվում նմուշը: ՀՀ օրեսդրությամբ սահմանված կարգով տնտեսավարող սուբյեկտի ցանկությամբ, եթե առկա է բացասական լաբորատոր փորձաքննության եզրակացություն, պահեստային նմուշը ևս ներկայացվում է այլ լաբորատորիա, որի հետ Տեսչական մարմինը վերը նշված կարգով կնքել է շրջանակային համաձայնագիր:
 

	 2. Ինչ վերաբերում է լաբորատոր կազմակերպությունների նկատմամբ 2019 և 2020 թվականների ընթացքում կուտակված պարտավորություններին, ապա նախևառաջ պարզաբանման է ենթակա այդ պարտավորությունների ձևավորման փաստն ինքնին, հաշվի առնելով այն հանգամանքը, որ գործող մեխանիզմը ենթադրում է կատարված փորձաքննության համար փորձաքննության վճարի գանձում՝ սննդամթերք ներմուծող տնտեսավարողներից։ Հետևաբար, եթե նշված պարտավորությունները գոյացել են տնտեսավարողների կողմից իրենց պարտավորությունները ոչ պատշաճ կատարելու հետևանքով, ապա առաջարկում ենք ձեռնարկել միջոցներ վերջիններից համապատասխան գումարները գանձելու ուղղությամբ:	
	Ընդունվել է ի գիտություն:
Ներկայումս գործընթացն իրականացվում է այնպես, որ այս և հաջորդ տարիների ընթացքում բացառվի պարտավորությունների կուտակումը.
սահմանային պետական վերահսկողության արդյունքները ձևակերպվում են համապատասխան վճարը լիազոր մարմնի հատուկ հաշվին փոխանցվելուց հետո: 
 

	 3. Միաժամանակ, խմբագրական առումով առաջարկում ենք.
1.	Որպես ավելորդ դրույթ անհրաժեշտ է հանել Նախագծի 3-րդ կետը:
	Ընդունվել է:
Նախագծի 3-րդ կետը հանվել է:
 

	2. Նախագծից անհրաժեշտ է հանել N 1 հավելվածի Դեֆիցիտը (պակասուրդը) տողն ու N 2 հավելվածը, և Նախագիծը ներկայացնել եկամուտների և ծախսերի հավասարաչափ ավելացումով՝ եկամուտների կազմի մեջ ներառելով Սննդամթերքի անվտանգության պետական վերահսկողության մասին ՀՀ օրենքի 16-րդ հոդվածի 3-րդ կետում նշվող՝ լիազոր մարմնի հատուկ հաշվին առկա տարեսկզբի ազատ մնացորդի միջոցները: 


	Ընդունվել է մասնակի
31.12.2020թ. դրությամբ միասնական գանձապետական հաշվի 900005001871 հաշվեհամարին փաստացի մուտքը կազմել է 127,043.1 հազ.դրամ, իսկ մատուցված  ծառայությունների դիմաց 900011033900 հաշվեհամարից կատարված ծախսը կազմել է 104,090.7 հազ.դրամ: 2020 թվականի եկամուտների ու ծախսերի դրական տարբերությունը կազմել է  22,952.4 հազ.դրամ: Քանի որ 2020 թվականին հավաքագրված եկամուտները չեն կարող դիտարկվել որպես ընթացիկ տարվա ծախսերը կատարելու ֆինանսավորման աղբյուր, ուստի իրականացված լաբորատոր փորձաքննությունների գծով Կազմակերպությունների նկատմամբ պարտավորությունները փոխհատուցելու նպատակով առաջարկվում է 22,952.40 հազ.դրամը հատկացնել Հայաստանի Հանրապետության կառավարության պահուստային ֆոնդից:

	3. Նախագծի ընդունման հիմնավորման մեջ ներկայացված 2021 թվականին hավաքագրվելիք գումարի և 2021 թվականին լաբորատոր կազմակերպություններին կատարվելիք վճարումների համար անհրաժեշտ գումարի մասով ներկայացված հաշվարկները լրացուցիչ պարզաբանման կարիք ունեն (մասնավորապես, եկամուտների հաշվարկում՝ 13,304.8 հազ. դրամի գոյացման հիմքը, իսկ ծախսերի հաշվարկում՝ 29,101.4 հազ. դրամ գումարն ամբողջությամբ ներառելու հանգանմանքը, քանի որ վերջինիցս 13,265.5 հազ. դրամն արդեն իսկ ներառվել  է եկամուտների հաշվարկում), ինչպես նաև անհրաժեշտ է ներկայացնել համապատասխան հաշվարկ-հիմնավորումներ Նախագծի N 7 և N 8 հավելվածներով ներկայացված արդյունքային ցուցանիշների գծով:
	Ընդունվել է:
Նախագծի ընդունման հիմնավորման մեջ ներկայացված հաշվարկներում կատարվել են պարզաբանումներ 2021 թվականին hավաքագրվելիք գումարի և 2021 թվականին լաբորատոր կազմակերպություններին կատարվելիք վճարումների մասով, ինչպես նաև Նախագծի N 6 և N 7 հավելվածներով ներկայացված արդյունքային ցուցանիշների գծով՝ հաշվարկ-հիմնավորում:

	4.	Նախագծի N 5 հավելվածի աղյուսակում «5.6.5.1» թիվն անհրաժեշտ է փոխարինել «5.7» թվով:
	Ընդունվել է:
Նախագծի N 4 հավելվածում կատարվել է համապատասխան փոփոխություն:

	 3. Հայաստանի Հանրապետության արդարադատության նախարարություն
	16.03.2021թ.

	 1.Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածին: Միաժամանակ, նկատի ունենալով նախագծի 3-րդ կետի դրույթները, առաջարկում ենք հղում կատարել նաև «Գնումների մասին» ՀՀ օրենքի համապատասխան հոդվածին: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի  1-ին մասի պահանջներից:
	Ընդունվել է:
Նախագծի նախաբանում հղում է կատարվել «Նորմատիվ իրավական ակտերի մասին» օրենքի 33-րդ հոդվածին:

	2.Նախագծի 2-րդ կետի համաձայն՝ նախատեսվում է թույլատրել Վարչապետի աշխատակազմին մարել ներմուծված սննդամթերքի և կենդանական ծագման մթերքի լաբորատոր փորձաքննությունների վճարների գծով 2019 և 2020 թվականներին գոյացած պարտավորությունները՝ համապատասխան գումարների հավաքագրման դեպքում: Այս առումով նախագծի նախաբանն առաջարկում ենք խմբագրել՝ նախատեսելով պատշաճ հղում, քանի որ նշված հարաբերությունների օրենսդրորեն կարգավորման համար հիմք կարող են հանդիսանալ «Նորմատիվ իրավական ակտերի մասին» Հայաստանի Հանրապետության օրենքով սահմանված լիազորող նորմերը՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջները:
	Ընդունվել է
 Նախագծի նախաբանում հղում է տրվել  նաև «Հայաստանի Հանրապետության 2021 թվականի պետական բյուջեի մասին» օրենքի 9-րդ հոդվածին, 2-րդ կետը խմբագրվել է:

	3. Նախագծի 3-րդ կետի դրույթներն անհրաժեշտ է պարզաբանել՝ մասնավորապես նշել, թե որոշման կոնկրետ որ դրույթների վրա չեն տարածվում «գնումների մասին Հայաստանի Հանրապետության օրենսդրության» պահանջները: 
Նույն կետում անհրաժեշտ է հստակեցնել «գնումների մասին Հայաստանի Հանրապետության օրենսդրության դրույթները» ձևակերպումը, քանի որ «Նորմատիվ իրավական ակտերի մասին»  ՀՀ օրենքի 2-րդ հոդվածի 1-ին մասի 7-րդ կետի դրույթների համաձայն՝ օրենսդրությունը օրենսդրական և ենթաօրենսդրական նորմատիվ իրավական ակտերի ամբողջություն է: Հետևապես, անհրաժեշտ է հստակ նշել, թե որ իրավական ակտերով սահմանված դրույթների մասին է խոսքը:
	Ընդունվել է
Նախագծի 3-րդ կետը հանվել է:


	4. Նախագծով հաստատվող թիվ 2 հավելվածի վերնագրում նախատեսվում է լրացում կատարել ՀՀ կառավարության 2020 թվականի դեկտեմբերի 30-ի թիվ 2215-Ն որոշման թիվ 1 հավելվածում, ինչն արտացոլված չէ նախագծի 1-ին կետում: Այդ կապակցությամբ առաջարկում ենք նախագծի 1-ին կետի և նախագծով հաստատվող հավելվածների վերնագրերի դրույթները համապատասխանեցնել միմյանց: 
	Ընդունվել է:
Նախագծի 1-ին կետը համապատասխանեցվել է 1-ին հավելվածին:

	 4. Սննդամթերքի անվտանգության տեսչական մարմնի կառավարման խորհրդի նիստին ֆինանսների նախարարության կողմից  ներկայացված դիրքորոշքւմ
	16.03.2021թ.

	
	

	Նախագծով նախատեսվում է ՀՀ վարչապետի աշխատակազմին հատկացնել 188,590.4 հազ. դրամ ներմուծվող սննդամթերքի և կենդանական ծագման մթերքի լաբորատոր փորձաքննությունների գծով 2021 թվականի վճարները կատարելու, ինչպես նաև նախորդ տարիներից մնացած պարտավորությունները կատարելու նպատակով։ Ընդ որում տրամադրվելիք գումարից 22,952.4 հազ. դրամը նախատեսվում է հատկացնել տարեսկզբի ազատ մնացորդի հաշվին՝ ավելացնելով պետական բյուջեի դեֆիցիտը։
Այս կապակցությամբ հարկ է նշել, որ ներկայումս գործող իրավակարգավորումներով արտաբյուջետային բոլոր միջոցները ներառվում են պետական բյուջեում, ուստի Նախագծով նախատեսված ծրագիրը պետք դիտարկել որպես բյուջետային ծրագիր, հետևաբար հավաքագրված եկամուտները չեն կարող համակցվել ծախսերի հետ և նախորդ տարում ստացված եկամուտները չեն կարող դիտարկվել որպես ընթացիկ տարվա ծախսերը կատարելու ֆինանսավորման աղբյուր։ Տվյալ պարագայում դեֆիցիտի ներառումը Նախագծում ընդունելի չէ, ուստի առաջարկում ենք վերջինս հանել Նախագծից՝ զուգահեռ նվազեցնելով ծախսերի չափը (եկամուտների չափին համապատասխան): 
	Ընդունվել է:
Նախագիծը խմբագրվել է:
 




